
   Камсем эпир? Эпир — хунсем!

Эпир — Аттилăн йăхĕнчен.

Çĕн эрăн пуçĕнчи кунсем

Асра паян та чăвашсен.

Аттилăпа ун чух эпир

Европăна çĕнсе çӳренĕ.

Ун çĕрĕ,сăрчĕ, çеçен хир

Хун ури айĕнче чĕтренĕ.

Аттилăн мăшăрĕ Хĕркке —

Ытарайми хитре пике

Çӳçне чӳхенĕ чух Рейнра

Чăваш-хун пулнă хăватра.

Çапла, эпир — хун йăхĕнчен.

Юхать хун юнĕ паянччен

Чăвашăн юн тымарĕнче,

Вăй çуратса ун чунĕнче.

  